
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut: 

1. Royal Greenlandip ukiumoortumik pisassani tamaasa aalisartarpai ?  

2. Pisassat tamakkerlugit aalisarneqarneq ajorpata, pisassat umiarsuaatileqatigiiffinnut 

allanut tunniunneqartarpat? 

3. Pisassat tunniunneqartanngippata taava pisassat tamakkerlugit aalisarneqarneq 

ajornerannit akileraarutitigut isertitassaraluit aalisarnermilu pisuussutinik 

iluaquteqarnermit akitsuutitigut isertitassaraluit ukiumut qanoq 

annaasaqaataasarpat? Paasissutissat ukiuni kingullernit tallimaneersut apeqqutit 

akineqarnerini ilaassasut kissaatigaara.  

(Inatsisartunut ilaasortaq, Aqqalu C. Jerimiassen, Atassut) 

Tunngavilersuut 

Aalisarneq Kalaallit Nunaanni inuussutissarsiutit pingaarnersaraat taanna nunap karsiata isaatitaanut 

aalajangiisuuvoq. Taamaattumik pisassat pioreersut aalisarnissaat taavalu aamma 

inuussutissarsiornikkut aningaasaqarnikkullu qulakkeernissaat pingaaruteqarpoq. Pisassat 

agguaanneqarsimasut aalisarneqarneq ajorsimappata aalisartunullu allanut pisassat tunniunneqarneq 

ajorpata taava isertitanut tassa akileraarutitigut aammalu pisuussutinik iluaquteqarnermi 

akitsuutitigut isertitanut toqqaannartumik kingunerluuteqassaaq. Naalakkersuisut tamanna qanoq 

atorluarniarneraat, aammalu pisassat tamakkerlugit aalisannginneranni aningaasatigut kinguneri 

suunersut paasissallugit pingaaruteqarpoq.  

 

 

 


